
GOUVÈNÈ CUOMO ANONSE KE NEW YORK PRAL ENVESTI 127.7 MILYON DOLA 

AKÒ DOMAJ AK ENTERÈ VOLKSWAGEN TE PEYE A NAN VEYIKIL KI ITILIZE 
ENÈJI PWÒP YO  

  
Fon yo ke Pwokirè Jeneral la te Sekirize nan kad Akò Domaj ak Enterè ant New 

York ak Volkswagen lan ap Sipòte Reyalizasyon Manda Klimatik Gouvènè a 
Atravè Agrandisman Itilizasyon Veyikil Elektrik yo epi Ranfòse Efò k ap fèt  

pou Redwi Degajman NOx ak Gaz a Efè Sèr yo  
  

“Transpò Pwòp New York” gen Plan pou yo Itilize Fon Akò Domaj ak Enterè yo 
pou yo envesti resous pou Redwi Polisyon epi Ankouraje Itilizasyon Mwayen 

Transpò ki Itilize Enèji Pwòp  
  

L ap Sipòte Tranzisyon anvè Transpò Piblik ki Itilize Enèji Eletrik ak Redikson 
Polisyon Atmosferik nan Zòn Iben yo  

  
  
Jodi a, Gouvènè Andrew M. Cuomo te anonse ke New York pral itilize 127.7 milyon 
dola yo te resevwa nan domaj ak enterè Volkswagen dakò pou yo peye an 2016 la pou 
yo ogmante, nan yon fason konsiderab, kantite veyikil elektrik ak lòt veyikil ki itilize enèji 
pwòp yo nan eta a. Veyikil ki kouvri yo gen ladan nouvo bis yo, kamyon yo, lokomotiv 
tren yo, bato yo, remòkè bato yo, ak ekipman pou manye kagezon yo, ansanm ak rann 
ekipman pou chaje veyikil elektrik yo disponib toupatou atravè eta a. Sou direksyon 
Gouvènè a, Depatman Konsèvasyon Anviwònmantal (Department of Environmental 
Conservation, DEC) eta a de konsè ak Otorite Devlopman Enèji ak Rechèch Eta New 
York la (New York New York State Energy and Research Development Authority, 
NYSERDA), Otorite Enèji New York la (New York Power Authority, NYPA), Depatman 
Transpò eta a (Department of Transportation), Otorite Pòtyè New York ak New Jersey a 
(Port Authority of New York and New Jersey), ak lòt ankò, te devlope Transpò Pwòp 
New York (Clean Transportation NY) - ki se plan New York genyen pou yo envesti 
resous akò domaj ak enterè yo pou tire avantaj maksimòm yo ka bay epi pou yo ajoute 
sou lidèchip New York genyen onivo nasyonal nan zafè enèji pwòp ak chanjman 
klimatik yo. Yo te sekirize fon yo atravè domaj ak enterè Pwokirè Jeneral la te tonbe 
dakò ak Volkswagen lan an kolaborasyon etwat ak DEC. Yo prevwa ke fason eta ap 
rantabilize fon akò domaj ak enterè a nan fason estratejik la ap lakoz yo depanse 
omwen 300 milyon dola nan veyikil ki itilize enèji pwòp ak enfrastrikti enèji pwòp sou 
wout New York la yo.  
  



“Li enpòtan anpil pou avni gran eta sa a menm pou nou konbat chanjman klimatik ak 
polisyon atmosferik yo epi pwoteje anviwònman nou an”, Gouvènè Cuomo te deklare. 
“Pandan Washington kontinye retire pwoteksyon ki la yo, New York menm plis angaje 
pase jamè pou nou sipòte teknoloji transpò ki pi pwòp, ki pi favorab a anviwònman yo. 
Lè nou envesti fon akò domaj ak enterè sa yo nan fason estratejik, nou ka pran vrè 
mezi pou nou amelyore sante ak dirabilite kominote a, pandan n ap ofri prim 
ankourajman pou reponn a youn nan pi gran koz polisyon toksik ak degajman gaz a efè 
sèr yo.”  
  
“Akò domaj ak enterè sa a ofri New York yon opòtinite pou nou trase chemen an yon lòt 
fwa ankò epi fè vanse ekonomi enèji pwòp nou an”, Gouvènè Adjwen an Kathy 
Hochul te deklare. “Pandan gouvènman federal la ap atake syantifik yo, nye reyalite 
chanjman klimatik yo, epi eseye reyanime endistri chabon an, nou konnen isit la nan 
New York, enèji pwòp pral alimante ekonomi nou an alavni. Envestisman nan veyikil 
elektrik ak teknoloji ki favorab a anviwònman yo pral redwi degajman danjre yo, 
amelyore kalite lè a, epi ranfòse sante ak byennèt kominote toupatou atravè New York 
la yo.”  
  
Pwokirè Jeneral New York la, Barbara D. Underwood te deklare, “Biwo nou an te 
sekirize yon akò domaj ak enterè san presedan ak Volkswagen pou vyolasyon flagran 
estanda degajman gaz yo. Kounye a, y ap fè fon akò domaj ak enterè VW a yo travay 
pou agrandi itilizasyon veyikil elektrik yo toupatou atravè New York. Nou te lite nan 
fason agresif ak siksè kont sila yo k ap fè sante ak anviwònman Nouyòkè yo mal - epi 
nou pral kontinye fè menm jan”.  
  
An Oktòb 2016 la, yon jij federal te apwouve yon plan akò domaj ak enterè nasyonal 
pou abòde enstalasyon ak itilizasyon aparèy Volkswagen te fè nan apeprè 580,000 
veyikil Volkswagen, Audi, ak Porsche kote yo te kontounen estanda federal sou 
degajman oksid nitwojèn yo (nitrogen oxides, NOx), ki se youn nan eleman kontribitè 
prensipal bwouya polisyon ak pwoblèm respiratwa yo. Konpayi yo te enstale dispozitif 
pou yo manipile kontwòl degajman yo nan modèl machin soti ane 2009 rive 2016 yo, sa 
ki te pèmèt degajman NOx yo jiska 40 fwa plis pase estanda sètifikasyon an.  
  
Avèk sipò Biwo Pwokirè Jeneral la, New York te resevwa 127.7 milyon dola nan kad 
legalite akò domaj enterè sa a. Eta pral envesti resous sa yo nan pwojè pou redwi efè 
vyolasyon estanda lè VW a yo. Nan kad inisyativ Transpò Pwòp New York la, eta a pral 
itilize fon sa yo pou yo maksimize rediksyon degajman NOx yo ak lòt sibstans polyan 
yo, pami yo gaz a efè sèr yo, matyè patikilè yo ak sous mobil toksik atmosferik yo 
pandan y ap estimile envestisman nan enfrastrikti transpò pwòp la yo tou.  
  
Kòm yon eleman ki fè pati efò agresif y ap fè pou lite kont chanjman klimatik yo, eta a 
gen plan pou yo itilize plis pase 60 pousan nan finansman an pou yo akselere adopsyon 
mwayen transpò elektrifye yo lè yo redwi depans bis ak kamyon elektrik yo, 
patikilyèman otobis transpò komen yo, epi ofri finansman pou enfrastrikti pou chaje 
veyikil elektrik yo. Anplis de sa a, New York pral ranplase oswa reyalimante kamyon, bis 
lekòl, ak ekipman ansyen, ki itilize dyezèl ki trè polyan yo epi mete veyikil ak ekipman ki 
itilize enèji ki pi pwòp yo. Eta a pral priyorize ranplasman veyikil ak ekipman ansyen, sal 
yo epi mete vèsyon elektrik ki pa degaje gaz yo epi yo pral finanse ranplasman yo ak lòt 
nouvo teknoloji ki degaje konsiderabman mwens gaz ki pral ofri rediksyon degajman ki 
nètman pi elve pou finansman ki disponib lan.  
  



Yo konsevwa mezi New York ap pran pou yo redwi efè degajman NOx an eksè k ap soti 
nan veyikil VW yo epi an menm tan ofri prim ankourajman pou fè tranzisyon ale anvè 
itilizasyon veyikil ki pi nèf, pi pwòp pou transpò piblik, itilizasyon endividyèl, ak transpò 
kagezon yo. Rediksyon degajman NOx ke plan rive atenn yo pral depase degajman ki 
soti nan veyikil defektye VW yo epi yo pral ekivalan ak si yo ta retire 65,000 machin nan 
lari a, sa ki pral amelyore kalite lè toupatou atravè eta a. Yo konsevwa ke estrateji plan 
Transpò Pwòp New York la pou redwi degajman NOx nan zòn ke polisyon dyezèl la 
afekte nan fason dispwopòsyone yo, pami yo kominote jistis anviwònmatal yo 
(environmental justice, EJ) yo. Yo konsevwa plan pou l ankouraje tranzisyon anvè 
ekipman, kamyon, ak bis elektrik yo epi an menm tan maksimize rediksyon degajman 
NOx yo, patikilyèman nan kominote EJ yo, lè yo ranplase veyikil ansyen sal yo tankou 
kamyon fatra yo ak kontenè yo pou mete veyikil ki itilize enèji ki pi pwòp epi ki degaje 
mwens gaz.  
  
Envestisman adisyonèl Transpò Pwòp New York ap fè yo pral finanse enfrastrikti pou 
chaje veyikil elektrik yo pou sipòte ak ankouraje plis ekipman sèvis charyo nan ayewopò 
yo vin konplètman elektrik epi pou gen veyikil leje, ki konplètman elektrik sou wout yo 
toupatou atravè eta a. Plan atenyasyon an pral ranfòse pwogram Veyikil Zewo 
Degajman (Zero Emissions Vehicle, ZEV) eta a tou, ki egzije fabrikan yo fè rechèch, 
devlope ak komèsyalize veyikil ki pral gen monflè ki pa degaje gaz yo. Mezi agresif 
Gouvènè Cuomo ap pran pou l sipòte vant veyikil ak enfrastrikti elektrik yo te deja 
ogmante kantite veyikil elektrik yo vann nan New York la 67 pousan soti 2016 rive 
2017.  
  
Apre yo finalize plan an, DEC pral travay ak otorite eta a yo ak lòt pati konsène yo pou 
yo reyalize l. Pwosesis reyalizasyon an pral priyorize elektrifikasyon nan pifò kategori 
envestisman yo. Pa egzanp, DEC pral travay ak otorite New York la epi yo deside mete 
aksan sou efò pou ranplase ansyen bis lekòl ki alimante ak dyezèl yo pou mete nouvo 
bis lekòl ki konplètman elektrik. Demann sa a pral rekonèt pwomès modèl pwopriyete 
kowoperatif ak kominotè yo, san yo pa retire lòt pwopozisyon piblik ak prive yo. 
Pwosesis reyalizasyon an pral priyorize envestisman nan zòn EJ yo ak nan lòt zòn ki 
sibi fado degajman dyezèl yo nan fason dispwopòsyone yo tou.  
  
Komisyonè Depatman Konsèvasyon Anviwònmantal a, Seggos, te deklare, 
“Angajman Gouvènè Cuomo kontinye pran pou l lite kont chanjman klimatik yo te fè 
New York vin yon lidè nasyonal nan zafè rediksyon degajman gaz a efè sèr yo epi sa ap 
rann veyikil pwòp yo vin yon opsyon vyab pou biznis, rezidan, ak minisipalite yo. Fon 
akò domaj ak enterè sa yo pral pèmèt nou akselere tranzisyon anvè yon sistèm transpò, 
ki pral rann lè nou respire a pi sen pou tout Nouyòkè yo, ki gen ladan sila ki nan 
kominote jistis anviwònmantal yo”.  
  
Richard Kauffman, Prezidan Enèji ak Finans (Energy and Finance) pou Eta New 
York, te deklare, “Anba Gouvènè Cuomo, New York te deja fè pwogrè konsiderab nan 
efò rediksyon anprent kabòn nou yo ki soti nan sektè enèji a ak nan santral elektrik yo. 
Lè nou mete lajan akò domaj ak enterè VW yo a bon izaj, New York gen yon trè bèl 
opòtinite pou nou agrandi kwasans ak itilizasyon mwayen transpò ki itilize enèji ki pi 
pwòp atravè eta a pou asire nou satisfè objektif rediksyon degajman gaz lidè nan 
nasyon nou an pou nou konbat chanjman klimatik yo”.  
  
Komisè Pwovizwa Depatman Transpò Eta, Paul A. Karas, te deklare, “Gouvènè 
Cuomo ap trase chemen an sou fason pou limite chanjman klimatik yo epi nouvo plan 



sa a pral ale menm pi lwen lè li agrandi itilizasyon veyikil ki itilize enèji pwòp yo epi 
amelyore kalite lè a. Nou fyè pou nou fè patenarya ak ajans sè nou yo pou nou reyalize 
plan anbisye sa a, itilize fon akò domaj ak enterè yo nan fason rasyonèl pou transfòme 
sistèm transpò nou an pou kominote toupatou atravè eta a yo ka gen lè pwòp epi 
pwospere”.  
  
Alicia Barton, Prezidant ak Direktris Egzekitif Jeneral NYSERDA, te deklare, 
“Pandan eta ap kontinye priyorize amelyorasyon nan enfrastrikti pou ak aksè a veyikil 
elektrik yo, konsomatè toupatou atravè eta a yo ka santi yo konfyan nan chwa yo ap fè 
pou yo kòmanse itilize veyikil ki pi pwòp ak pi favorab a anviwònman an pito nan kad lit 
kont chanjman klimatik yo. Envestisman sa a Gouvènè Cuomo ap fè a ap plis fè vanse 
angajman fèm li deja pran pou redwi degajman kabòn anndan sektè transpò a pandan l 
ap pote avantaj ekonomik ak anviwònmantal pou tout Nouyòkè yo”.  
 
Gil C. Quiniones, ki se Prezidan ak Direktè Egzekitif Jeneral Otorite Enèji New 
York la, ki te sèvi kòm yon konseye pou plan depans lan, te deklare, “Se pou 
priyorite pou New York pou l rann li pi fasil pou Nouyòkè yo kondi pwòp pou nou ka 
redwi degajman gaz a efè sèr yo nan fason konsiderab epi kontinye gide lit kont 
chanjman klimatik yo. NYPA pral yon patnè kle nan kad reyalizasyon pwojè enfrastrikti 
ki espesifik pou Veyikil Elektrik (Electric Vehicle, EV) yo ki konsène bis transpò komen 
yo, bis lekòl yo, veyikil charyo bagaj ayewopò yo ak ekipman rechaj yo. Epi premye faz 
nan nouvo inisyativ EVolve NY nou an pral plis sipòte adopsyon veyikil elektrik yo lè 
nou atribiye yon lòt 40 milyon dola ankò nan ekspansyon enfrastrikti rechaj rapid sou 
zòn koridò kle yo, sa k ap kreye sant rechaj nan ayewopò Vil New York la yo epi tabli 
kominote modèl pou EV yo”.  
  
Manm Asanble Steve Englebright, ki se Prezidan Komite Asanble a pou 
Pwoteksyon Anviwònmantal an (Assembly Environmental Conservation 
Committee) te di, “Ogmantasyon veyikil zewo degajman sou wout yo se youn nan pis 
nou ka swiv pou nou konbat pi gwo pwoblèm chanjman klimatik yo. Mwen kontan anpil 
pou m wè New York ap itilize lajan akò domaj ak enterè Volkswagen lan pou yo ajoute 
veyikil elektrik pwòp yo sou wout New York la yo epi mwen atann pou yon pwosesis 
ouvè, transparan nan fason y ap atribiye fon yo. Bis, kamyon, ak lòt veyikil lou ki itilize 
enèji pwòp y ap ajoute yo pral ede atenn objektif enèji pwòp Ea a yo”.  
  
Prezidan Asosiyasyon Transpò Piblik la (New York Public Transit Association), 
Bill Carpenter te di, “Nou remèsye Gouvènè Cuomo paske l rekonèt enpòtans 
envestisman nan transpò piblik la epi paske l ap dedye yon pòsyon nan finansman akò 
domaj ak enterè VW a pou ede sistèm transpò komen an envesti nan avni yo. Sistèm 
transpò piblik toupatou atravè eta a yo pran angajman pou yo achte bis elektrik yo epi 
yo kontan anpil pou opòtinite finansman sa a ofri yo pou yo ka akselere reyalizasyon 
teknoloji veyikil elektrik la”.  
  
Direktè Jeneral Otorite Transpò Distri Kapital la (Capital District Transportation 
Authority, CDTA), Carm Basile te deklare, “Gen anpil antouzyas pou teknoloji veyikil 
elektrik yo epi CDTA vle alatèt travay sa a. Nou vle aplodi Gouvènè a pou travay 
vizyonè ak inebranlab l ap fè nan kad inisyativ Transpò Pwòp New York la. Pwosesis 
reflechi sa a pral pote solisyon ki bon pou anviwònman, ki bon pou kominote nou yo, epi 
l ap bon pou moun ak biznis ki depann de nou yo”.  
  

https://www.nypa.gov/innovation/programs/evolveny


Roger Downs, ki se Direktè Konsèvasyon, Chapit Sierra Club Atlantic la (Sierra 
Club Atlantic Chapter) te deklare, “’Dispozitif manipilatè’ Volkswagen te ilegalman 
enstale yo, ke yo te konsevwa pou triche tès degajman gaz otomobil yo, te mete plis 
Nouyòkè ki deja ap lite kont move kalite lè yo arisk pou yo soufri maladi respiratwa ki 
gen rapò ak bwouya polisyon yo. Sierra Club rekonesan paske Eta New York la pral 
non sèlman depanse fon akò domaj ak enterè yo nan kominote ki te soufri pi move 
konsantrasyon polisyon monflè yo, men tou li pral mete aksan sou envestisman nan 
teknoloji ki konplètman elektrik ki pa degaje gaz yo, ki se avni tou machin, kamyon, ak 
bis nan Empire State la yo”.  
  
Marcia Bystryn, Prezidan Lig Konsèvasyon Votè New York (New York League of 
Conservation Voters) te deklare, “Anons pou envesti 127 milyon dola Akò Domaj ak 
Enterè VW te fè ak eta nou an nan transpò pwòp la, se yon etap vè lavan anvè 
rediksyon degajman gaz a efè sèr yo. Nou fyè paske administrasyon an te tande 
pledwaye manm nou yo te fè an favè elektrifikasyon bis lekòl yo epi se youn nan 
priyorite nan plan Gouvènè Cuomo yo. Nou espesyalman kontan anpil paske 
envestisman yo pral priyorize kominote jistis anviwònmantal yo ki te tradisyonèlman sibi 
plis fado polisyon yo, ki te lakoz risk sante ki gen ladan yo opresyon. Jan kanpay Bis 
Pwòp Pou Timoun an Sante nou an (Clean Buses for Healthy Niños) te montre a, 
timoun ki monte bis lekòl ki itilize dyezèl yo rete youn nan popilasyon ki pi vilnerab a 
polisyon dyezèl epi yo ap resevwa pifò avantaj yo si nou elimine sous polisyon sa yo 
atravè itilizasyon bis lekòl elektrik yo. Nou atann pou nou travay ak administrasyon an 
ak pati prenant yo pou nou asire ke elektrifikasyon flòt bis lekòl eta a rete yon premye 
priyorite pandan y ap reyalize plan an”.  
  
Luke Tonachel, Direktè, Pwojè Machin ak Gaz Pwòp (Clean Vehicles and Fuels 
Project), Konsèy pou Defans Resous Natirèl (Natural Resources Defense 
Council), te deklare, “Sektè transpò a se pi gran sous polisyon nan Eta New York ki 
menase sante nou ak klima nou an. Elektrifikasyon machin, bis ak flòt veyikil nou yo se 
yon estrateji kle nan kad efò pou netwaye ak pwoteje lè nou an pou tout Nouyòkè yo epi 
sa ap ankouraje nou pou nou wè ke Eta gen plan pou l ogmante envestisman nan 
veyikil pwòp, elektrik yo”.  
  
Direktè Egzekitif Alyans Jistis Anviwònmantal Vil New York la (New York City 
Environmental Justice Alliance), Eddie Bautista te deklare, “Twò souvan, kominote 
moun nwa New York la yo sibi pifò efè polisyon dyezèl yo epi Eta a gen rezon priyorize 
envestisman resous akò domaj ak enterè VW lan yo pou yo retire veyikil dyezèl sal yo 
nan lari yo ak nan katye nou yo. Alavni, nou pral travay ak DEC ak lòt ajans ak otorite 
eta a yo pou nou maksimize envestisman New York ap fè nan mwajen transpò ki itilize 
enèji pwòp yo ak avantaj yo gen pou kominote nou yo ki pral soti nan kamyon ak bis 
elektrik ki pa degaje gaz yo”.  
  
Maritza Silva-Farrell, Direktris Egzekitif ALIGN lan te deklare, “Nou ap aplodi anons 
Gouvènè Cuomo fè jodi a pou envesti fon akò domaj ak enterè Volkswagen lan nan 
tranzisyon a yon transpò piblik elektrik. Anvestisman nan mwayen transpò ki itilize enèji 
pwòp pou eta a se yon pa vè lavan nan lit kont chanjman klimatik yo, pandan l ap 
ankouraje modèl kowoperativ travayè posede yo. Li pral kreye djòb, redwi degajman, 
epi priyorize kominote ki te pote pifò fado polisyon ak pwoblèm sante yo. Nou atann pou 
nou travay ak Depatman Konsèvasyon Anviwònmantal la pou nou reyalize plan sa a”.  
  



George Miranda, Prezidan, Konsèy Miks Sendika Chofè Kamyon 16 la (Teamsters 
Joint Council 16), te deklare, “Nou ap aplodi Gouvènè Eta New York la, Cuomo, 
paske l ap itilize akò domaj ak enterè VW a pou akselere kwasans enèji pwòp entèlijan 
nan endistri ki gen plis bezwen yo epi gide ak politik pwogresiv nan kominote ki merite 
jistis anviwònmantal yo”.  
  
Prezidan 32BJ SEIU Hector Figueroa te deklare, “Anons jodi a se yon sitiyayon 
gayan-gayan. Envesti fon akò domaj ak enterè VW a nan fason estratejik pral redwi 
polisyon chanjman klimatik yo pwovoke a, ede rann sektè transpò nou an itilize enèji 
nan fason ki pi efikas, ak sipòte endistri enèji pwòp la ki an devlòpman pandan l ap 
kreye djòb. Tout Nouyòkè yo pral jwi avantaj k ap soti nan envestisman entèlijan ki 
favorab a anviwònman yo”.  
  
NOx se yon gwoup gaz ki ekstrèmeman reyaktif ki gen nitwojèn ak oksijè ki pwodwi 
pandan konbisyon. NOx se yon eleman prensipal nan ozòn twoposferik ki ka lakoz 
opresyon ak lòt pwoblèm respiratwa ak kadyolojik, epi yo kontribiye nan fòmasyon lapli 
asid, epi yo degrade forè yo, danre yo ak vwa navigab yo. Anplis de sa a, NOx yo 
asosye ak depo nitriman an eksè nan etandi dlo yo, ki kontribiye nan florezon alg yo, 
andomaje pwason ak fwidmè yo, pami lòt enpak anviwònmantal negatif ankò.  
  
New York te redwi nivo ozòn yo toupatou atravè eta a, ki gen ladan nan zòn non-
konfòmite ozòn Rejyon Metwopolitèn New York la. Eta te redwi degajman NOx yo nan 
sektè elektrik la, kote yo te atenn rediksyon 89 pousan apati de santral elektrik ki itilize 
kabiran fosil yo depi an 2000. Toutfwa, degajman ki soti nan “sous mobil yo”, ki gen 
ladan veyikil a motè yo, avyon, lokomotiv tren yo, ak lòt ekipman ki itilize motè yo, konte 
pou apeprè 67 pousan nan tout degajman NOx yo nan New York.  
  
Pandan pwosesis devlòpman plan an pou itilize fon akò domaj ak enterè VW yo, DEC 
te mande pou patnè piblik toukou patnè prive yo bay opinyon ak sigjesyon yo. Anplis de 
travay yo te fè ak ajans ak otorite eta a yo, efò sansibilizasyon sa yo te gen ladan sis 
evènman piblik ki te fèt toupatou atravè eta a pou chache jwenn opinion moun. Plis 
pase 150 moun te patisipe nan evènman piblik yo. DEC te òganize plis pase 60 
rankont, prezantasyon, ak apèl an konferans ak gwoup pati prenant yo. Pati prenant sa 
yo te gen ladan gwoup anviwònmantal yo, gwoup transpò yo, fabrikan veyikil lou ak pwa 
mwayen yo, founisè enèji yo, ak òganizasyon EJ yo.  
  
DEC ap apresye plis opinyon pati prenant yo ka gen sou plan an avan yo soumèt li bay 
fidisyè federal la an septanm ak pandan y ap reyalize plan an. Gen plis enfòmasyon sou 
inisyativ Transpò Pwòp New York la ak akò domaj ak enterè VW a ki disponib sou 
sitwèb DEC a nan: http://www.dec.ny.gov/chemical/109784.html.  

